
მშობლიური ენის ოლიმპიადა

ფინალური ტესტის მიმოხილვა
2026 წლის შემოდგომის სეზონი

IX კლასი

ფინალური ტური · 15 ნოემბერი

შემდეგი ნაბიჯი ფინალია! გელოდებით 15 ნოემბერს. გისურვებთ წარმატებას!

ძვირფასო მშობლებო,
წინამდებარე მიმოხილვაში აღწერილია კინგსის მშობლიური ენის ოლიმპიადის ფინალური ტურის ტესტი IX კლასის
მოსწავლეებისთვის: მისი სტრუქტურა, სავარჯიშოების ტიპები და შეფასების წესი. თითოეულ სავარჯიშოს ახლავს
განმარტება, თუ რა უნარს ამოწმებს იგი, და ამოხსნილი მაგალითები.

მნიშვნელოვანია: მაგალითები ფინალური ტესტიდან არ არის აღებული. ისინი მხოლოდ შეკითხვების ტიპის
გასაცნობად შეიქმნა, ამიტომ ფინალურ ტესტში სხვა ტექსტი და სხვა შეკითხვები იქნება.

ტესტის სტრუქტურა

ტესტი ორი სავარჯიშოსგან შედგება,
მოიცავს 30 შეკითხვას და ფასდება
100 ქულით. ყველა შეკითხვა
დახურული ტიპისაა: ოთხი
სავარაუდო პასუხიდან (ა, ბ, გ, დ)
სწორია მხოლოდ ერთი.

I.

II.

სავარჯიშო შეკითხვა ქულა
თითოეულზე

ჯამური
ქულა

ტექსტის გააზრება 10 4 40

ლექსიკა, ფრაზეოლოგია და
გრამატიკა

20 3 60

სულ 30 – 100

I
I სავარჯიშო

ტექსტის გააზრება 10 შეკითხვა · თითოეული 4 ქულა · სულ 40 ქულა

მოცემულია ვრცელი ისტორიული ტექსტი. მოსწავლე
ტექსტს კითხულობს და 10 შეკითხვას პასუხობს.
შეკითხვების უმეტესობა ტექსტში მოცემულ ფაქტებს,
თარიღებსა და ტერმინებს ეხება, ბოლო ორი კი
მოვლენის მიზეზისა და მნიშვნელობის ახსნას მოითხოვს.

რას ამოწმებს: ვრცელ ტექსტში ორიენტირებას,
დეტალების ზუსტად აღქმას, მიზეზ-შედეგობრივი
კავშირების დანახვასა და არგუმენტირებული
დასკვნის გამოტანას.

ამოხსნილი მაგალითი · ფინალურ ტესტში ტექსტი უფრო ვრცელია და მას 10 შეკითხვა ახლავს.

ქართული მრავალხმიანი სიმღერა
ქართული მრავალხმიანი სიმღერა მსოფლიო მუსიკალური კულტურის უნიკალური მოვლენაა. 2001 წელს
იუნესკომ ის კაცობრიობის ზეპირი და არამატერიალური მემკვიდრეობის შედევრად აღიარა. ამ
აღიარებამდე დიდი ხნით ადრე, 1977 წელს, ხალხური სიმღერა „ჩაკრულო“ ჩაიწერა ოქროს ფირფიტაზე,
რომელიც ხომალდმა „ვოიაჯერმა“ კოსმოსში წაიღო, როგორც დედამიწის კულტურის ერთ-ერთი ნიმუში.

ფაქტობრივი შეკითხვა რომელმა ორგანიზაციამ აღიარა ქართული მრავალხმიანი სიმღერა შედევრად?

ა) ევროპის საბჭომ ბ) მსოფლიო ბანკმა

გ) იუნესკომ დ) ოლიმპიურმა კომიტეტმა

სწორი პასუხი: გ. ტექსტის მეორე წინადადებაში წერია, რომ ეს აღიარება იუნესკოს ეკუთვნის.

სამსჯელო შეკითხვა რაზე მიუთითებს ის ფაქტი, რომ „ჩაკრულო“ „ვოიაჯერის“ ფირფიტაზე ჩაიწერა?

ა) სიმღერა სპეციალურად კოსმოსური ფრენისთვის
დაიწერა

ბ) ქართული სიმღერა კაცობრიობის კულტურის
ღირსეულ ნიმუშად მიიჩნიეს

გ) ფირფიტაზე მხოლოდ ქართული სიმღერები
ჩაიწერა

დ) სიმღერა 1977 წელს შეიქმნა

სწორი პასუხი: ბ. ტექსტის მიხედვით, ფირფიტა კოსმოსში დედამიწის კულტურის ნიმუშებს ატარებდა, ე. ი.
„ჩაკრულო“ ერთ-ერთ ასეთ ნიმუშად შეირჩა.

II
II სავარჯიშო
ლექსიკა, ფრაზეოლოგია და გრამატიკა 20 შეკითხვა · თითოეული 3 ქულა · სულ 60 ქულა

20 შეკითხვა სამ მიმართულებას აერთიანებს: სიტყვის
მნიშვნელობას (ლექსიკა), ხატოვან გამოთქმებსა და
ანდაზებს (ფრაზეოლოგია) და ენის წესებს (გრამატიკა).
შეკითხვები ერთმანეთისგან დამოუკიდებელია და I
სავარჯიშოს ტექსტს არ უკავშირდება.

რას ამოწმებს: სიტყვათა მარაგს, ხატოვანი
გამოთქმების გაგებასა და ენის წესების
პრაქტიკულ ცოდნას. გამართული მეტყველება
და წერა მოსწავლეს ყველა საგანში ეხმარება.

ლექსიკა სიტყვის მნიშვნელობა, მართლწერა

ფრაზეოლოგია ფრაზეოლოგიზმები, ანდაზები, მხატვრული ხერხები

გრამატიკა ბრუნვები, მიმღეობა, წინადადების წევრები, სინტაქსური კავშირები, წინადადების
სახეები, გრამატიკული შეცდომების ამოცნობა

ამოხსნილი მაგალითები

ფრაზეოლოგია რას ნიშნავს ფრაზეოლოგიზმი „ცივი წყალი გადაასხა“?

ა) დაეხმარა ბ) გააგრილა

გ) გააღვიძა დ) აღტაცება გაუნელა, იმედი გაუცრუა

სწორი პასუხი: დ. ასე ამბობენ, როცა ვინმეს აღფრთოვანებას ან იმედს მოულოდნელად გაუქარწყლებენ.

მხატვრული ხერხი რომელი მხატვრული ხერხია გამოყენებული წინადადებაში: „ეს ამბავი უკვე
ათასჯერ მოგიყევი“?

ა) შედარება ბ) ჰიპერბოლა გ) გაპიროვნება დ) ეპითეტი

სწორი პასუხი: ბ. ჰიპერბოლა მხატვრული გაზვიადებაა: „ათასჯერ“ აქ ნიშნავს „ძალიან ბევრჯერ“.

გრამატიკა რომელი სიტყვაა ქვემდებარე წინადადებაში: „ზვირთებმა ნავი ნაპირზე გამორიყა“?

ა) ზვირთებმა ბ) ნავი გ) ნაპირზე დ) გამორიყა

სწორი პასუხი: ა. ქვემდებარე მოქმედების შემსრულებელია: რამ გამორიყა ნავი? – ზვირთებმა. ამ
წინადადებაში ქვემდებარე მოთხრობით ბრუნვაშია.

რჩევები ფინალისთვის
მოსწავლეს

1 ჯერ ყურადღებით წაიკითხე ტექსტი, შემდეგ კი
შეკითხვები. პასუხის არჩევამდე ტექსტს კიდევ
ერთხელ გადახედე.

2 წაიკითხე ოთხივე სავარაუდო პასუხი და მხოლოდ
ამის შემდეგ აირჩიე სწორი.

3 თუ შეკითხვა რთული გეჩვენება, გადადი შემდეგზე
და მას ბოლოს დაუბრუნდი.

4 ბოლოს გადაამოწმე, რომ ყველა შეკითხვაზე
მხოლოდ ერთი პასუხი გაქვს მონიშნული.

მშობელს

ფინალის წინა დღეს მოსწავლეს ახალი
მასალით ნუ გადატვირთავთ. საკმარისია, ეს
მიმოხილვა ერთად გადაათვალიეროთ და
მაგალითები განიხილოთ.

იზრუნეთ, რომ მოსწავლემ კარგად გამოიძინოს
და ფინალს მშვიდად, კარგ განწყობაზე შეხვდეს.

შეახსენეთ, რომ ფინალში გასვლა უკვე
წარმატებაა, ტესტზე კი მთავარია ყურადღება და
სიმშვიდე.

მშობლიური ენის ოლიმპიადის ფინალური ტური 15 ნოემბერს გაიმართება.

გისურვებთ წარმატებას!

